
ՀՈՒՆԻՍԻ 8–Ի N 840-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը ո ր ո շ ու մ  է.

1.
Հայաստանի Հանրապետության կառավարության 2006 թվականի հունիսի 8-ի <<Ճանապարհային լուսացույցները և այլ տեխնիկական միջոցները տեղական ինքնակառավարման մարմիններին հանձնելու մասին>> N840-Ն որոշման մեջ կատարել հետևյալ փոփոխությունը`
որոշման 4-րդ կետը շարադրել հետևյալ խմբագրությամբ.
<<4. Հայաստանի Հանրապետության կառավարությանն առընթեր Հայաստանի Հանրապետության ոստիկանությանը` մինչև 2010 թվականի դեկտեմբերի 1-ը  Հայաստանի Հանրապետության կառավարության քննարկմանը ներկայացնել ճանապարհային լուսացույցների և այլ տեխնիկական միջոցների պահպանման և շահագործման վերաբերյալ նորմատիվները>>:
2.  Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀՀ տրանսպորտի և կապի նախարար                      Մանուկ Վարդանյան

ՀԻՄՆԱՎՈՐՈՒՄ
Հայաստանի Հանրապետության կառավարության <<Հայաստանի Հանրապետության կառավարության  2006 թվականի հունիսի 8-ի N 840-Ն որոշման մեջ փոփոխություն կատարելու  մասին>> որոշման նախագծի ընդունման վերաբերյալ
ՀՀ կառավարության 2009 թվականի մայիսի 7-ի <<Հայաստանի Հանրապետության կառավարությանն առընթեր Հայաստանի Հանրապետության ոստիկանությանը լիազորություններ վերապահելու և գույք հանձնելու մասին>> N528-Ա որոշման 1-ին կետով <<Լուսանշան>> ՊՈԱԿ-ի կառավարման լիազորությունները վերապահվել է ՀՀ կառավարությանն առընթեր ՀՀ ոստիկանությանը: <<Լուսանշան>> ՊՈԱԿ-ը հանդիսանում է հանրապետության միակ մասնագիտացված կազմակերպությունը, որի գործունեության հիմնական նպատակներից է անվտանգ երթևեկության կարգավորման տեխնիկական միջոցների շահագործումն ու կատարելագործումը: Հաշվի առնելով վերը նշվածը, ինչպես նաև այն որ երթևեկության անվտանգության ապահովման բնագավառի ՀՀ կառավարության լիազորած պետական կառավարման մարմին է հանդիսանում ՀՀ կառավարությանն առընթեր ՀՀ ոստիկանությանը մշակվել է ՀՀ կառավարության <<Հայաստանի Հանրապետության կառավարության  2006 թվականի հունիսի 8-ի N 840-Ն որոշման մեջ փոփոխություն կատարելու  մասին>> որոշման նախագիծ, որով առաջարկվում է փոփոխություն կատարել որոշման 4-րդ կետում և ճանապարհային լուսացույցների և այլ տեխնիկական միջոցների պահպանման և շահագործման վերաբերյալ նորմատիվների ՀՀ կառավարության քննարկմանը ներկայացնելը վերապահել ՀՀ կառավարությանն առընթեր ՀՀ ոստիկանությանը: 

ՀՀ տրանսպորտի և կապի նախարար                      Մանուկ Վարդանյան

Տ Ե Ղ Ե Կ Ա Ն  Ք
Հայաստանի Հանրապետության կառավարության <<Հայաստանի Հանրապետության կառավարության  2006 թվականի հունիսի 8-ի N 840-Ն որոշման մեջ փոփոխություն կատարելու  մասին>> որոշման նախագծի ընդունման կապակցությամբ շահագրգիռ մարմինների  առարկությունների և առաջարկությունների վերաբերյալ
	N
	Առաջարկության, առարկության  հեղինակը
	Առաջարկության, առարկության  բովանդակությունը
	Եզրակացություն

	1
	ՀՀ արդարադատության նախարարություն

12.03.10թ. N Ե 1295
	Նախագծի 1-ին կետի վերաբերյալ հայտնում ենք, որ դրանում կատարվող փոփոխությունից պարզ չէ թե որ օրվանից սկսված է հաշվարկվելու <<եռամսյա ժամկետը>>: Այդ առումով առաջարկում ենք <<եռամսյա ժամկետում>> բառերից առաջ լրացնել <<սույն որոշումն ուժի մեջ մտնելուց հետո>> բառերը:

Նույն կետում <<ոստիկանությանը>> բառից առաջ անհրաժեշտ է լրացնել <<Հայաստանի Հանրապետության>> բառերը:
	Ընդունվել է, փոփոխությունները կատարված է

	2
	ՀՀ ֆինանսների

նախարարություն

N 4/4-4-8-597 

09.02.10թ.
	Նախագծի 1-ին կետով առաջարկվող փոփոխությունը գտնում ենք նպատակահարմար շարադրել հեևյալ բովանդակությամբ. <<4. Հայաստանի Հանրապետության կառավարությանն առընթեր Հայաստանի Հանրապետության ոստիկանությանը` սույն որոշումն ուժի մեջ մտնելուց հետո եռամսյա ժամկետում Հայաստանի Հանրապետության կառավարության քննարկմանը ներկայացնել ճանապարհային լուսացույցների և այլ տեխնիկական միջոցների պահպանման և շահագործման վերաբերյալ նորմատիվները>>:
	Ընդունվել է, փոփոխությունները կատարված է

	3
	ՀՀ տարածքային կառավարման նախարարություն

N 01/16/924-10  18.02.10թ.
	ՀՀ տարածքային կառավարման նախարարությունը , քննարկելով <<Հայաստանի Հանրապետության կառավարության  2006 թվականի հունիսի 8-ի N 840-Ն որոշման մեջ փոփոխություն կատարելու  մասին>> ՀՀ կառավարության որոշման նախագիծը` կարևորում է <<Ճանապարհային լուսացույցների և այլ  տեխնիկական միջոցների պահպանման ու շահագործման նորմատիվները սահմանելու մասին>> նորմատիվ իրավական ակտի ընդունումը, որը նպաստում է  ճանապարհային երթևեկության անվտանգության սպառնալիքների, մասնավորապես ճանապարհատրանսպորտային պատահարների նախականխման, դրանց ծանրության և հետևանքների նվազեցման միջոցով քաղաքացիների կյանքի, առողջության և գույքի պահպանման  հարցում

սակայն  նշում է հետևյալը.

    ՀՀ կառավարության 2009թ. մայիսի 7-ի N528-Ա որոշումով միայն Երևանի քաղաքապետարանի հաշվեկշռում հաշվառված ճանապարհային լուսացույցները և այլ  տեխնիկական միջոցները, <<Լուսանշան>> ՊՈԱԿ-ը հանձնվել են ՀՀ կառավարությանն  առընթեր  ՀՀ ոստիկանությանը, իսկ ՀՀ քաղաքային համայնքների վարչական սահմաններում առկա  բոլոր ճանապարհային լուսացույցները և այլ  տեխնիկական միջոցները  համարվում  են  ՀՀ քաղաքային  համայնքների  սեփականությունը:

   Նորմատիվները սահմանելուց հետո, այն իրականացնելու դեպքում` ՀՀ քաղաքային համայնքների բյուջեները կունենան էական լրացուցիչ ծախսեր: Հետևաբար, նպատակահարմար է, հաշվի առնելով խնդրի կարևորությունը (անվտանգության ապահովելու առումով) նախատեսել ֆինանսական օժանդակություն այս հարցում:
	Հարցի կարևորությունը ընդունվում է, սակայն նպատակահարմար եմ համարում համայնքային բյուջեների հետ կապված խնդիրներին լուծում տալ սույն որոշման նախագծի ընդունվելուց հետո` ՀՀ ոստիկանության,  ՀՀ տարածքային կառավարման նախարարության և  ՀՀ ֆինանսների նախարարության համատեղ քննարկումների արդյունքում:

	
	
	    Միաժամանակ առաջարկում եմ, որ նախագծում որպես համակատարող ընդգրկել Հայաստանի Հանրապետության տրանսպորտի և  կապի նախարարությանը:
	Չի ընդունվել, քանի որ ՀՀ տրանսպորտի և կապի նախարարության գործառույթների շրջանակներից դուրս է:

	4
	ՀՀ ոստիկանություն

N 35/808  15.02.2010թ.
	Դիտողություններ և առաջարկություններ չունի
	

	5
	ՀՀ կառավարության աշխատակազմի
իրավաբանական վարչություն
N 02/24.1/8377-10 19.07.2010թ.
	Նախագիծը  ներկայացված շարադրանքով ընդունելի չէ, քանի որ ՀՀ կառավարության 840-Ն որոշումն ուժի մեջ է մտել 13.07.2006թ.-ին և նախագծով առաջարկվող գործողությունը 3-ամսյա ժամկետում կատարման հանձնարարականը իրատեսական չէ, ուստի տվյալ նախագիծն ուժի մեջ մտնելուց հետո այն կհամարվի ՀՀ ԿԱ ոստիկանության կողմից չկատարված միջոցառում` դրանից բխող հետևանքներով
	Ընդունվել է, փոփոխությունները կատարված է

Տ Ե Ղ Ե Կ Ա Ն Ք
Հայաստանի Հանրապետության կառավարության  <<Հայաստանի Հանրապետության կառավարության  2006 թվականի հունիսի 8-ի N 840-Ն որոշման մեջ փոփոխություն կատարելու  մասին>>  որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության կամ բացակայության մասին
         Հայաստանի Հանրապետության կառավարության <<Հայաստանի Հանրապետության կառավարության  2006 թվականի հունիսի 8-ի N 840-Ն որոշման մեջ փոփոխություն կատարելու  մասին>>   որոշման նախագծի ընդունումը այլ իրավական ակտերում փոփոխություններ կամ լրացումներ կատարելու անհրաժեշտություն չի առաջացնում:

Տ Ե Ղ Ե Կ Ա Ն Ք
Հայաստանի Հանրապետության կառավարության <<Հայաստանի Հանրապետության կառավարության  2006 թվականի հունիսի 8-ի N 840-Ն որոշման մեջ փոփոխություն կատարելու  մասին>> որոշման նախագծի ընդունման կապակցությամբ պետական բյուջեում ծախսերի և եկամուտների ավելացման կամ նվազեցման մասին

Հայաստանի Հանրապետության կառավարության <<Հայաստանի Հանրապետության կառավարության  2006 թվականի հունիսի 8-ի N 840-Ն որոշման մեջ փոփոխություն կատարելու  մասին>> որոշման նախագծի ընդունումը Հայաստանի Հանրապետության 2010թ. պետական բյուջեի եկամուտներում և ծախսերում էական ավելացում կամ նվազում, ինչպես նաև լրացուցիչ ֆինանսական միջոցների անհրաժեշտություն չի առաջացնում:

Ց Ա Ն Կ
Իրավական ակտերի, որոնց հիման վրա կամ որոնցից օգտվելով մշակվել է Հայաստանի Հանրապետության կառավարության <<Հայաստանի Հանրապետության կառավարության  2006 թվականի հունիսի 8-ի N 840-Ն որոշման մեջ փոփոխություն կատարելու  մասին>>  որոշման նախագիծը
Հայաստանի Հանրապետության կառավարության <<Հայաստանի Հանրապետության կառավարության  2006 թվականի հունիսի 8-ի N 840-Ն որոշման մեջ փոփոխություն կատարելու  մասին՚  որոշման նախագիծը մշակվել է <<Իրավական ակտերի մասին>> Հայաստանի Հանրապետության օրենքին համապատասխան:

Ց Ա Ն Կ
Հայաստանի Հանրապետության կառավարության <<Հայաստանի Հանրապետության կառավարության  2006 թվականի հունիսի 8-ի N 840-Ն որոշման մեջ փոփոխություն կատարելու  մասին>> որոշման նախագծի  հեղինակների /մշակողների/

Հայաստանի Հանրապետության կառավարության <<Հայաստանի Հանրապետության կառավարության  2006 թվականի հունիսի 8-ի N 840-Ն որոշման մեջ փոփոխություն կատարելու  մասին>> որոշման նախագիծը մշակվել է Հայաստանի Հանրապետության տրանսպորտի և կապի նախարարության աշխատակազմի զարգացման ծրագրերի և ներդրումների վարչության կողմից: 

